
Lumi HADRI 

Zonja dhe zotërinj, miq të nderuar, 

Më lejoni që fillimisht ti falënderoi në emrin tim, të motrës sime 
Dardane Hadri-Metdervishi, të vëllait 

tim Arbër Hadri dhe mbarë familjes 
Hadri, Presidentin Sejdiu për patron- 

azhin e kësaj Akademie Solemne dhe 

stafin e tij për ndihmën që dhanë për 

organizimin e saj. Gjithashtu dua të 

gj falënderoj bashkëpunëtoret shkencor 

il të Institutit të Historisë në krye me 
zotëri Jusuf Bajraktarin që e morën 

këtë iniciativë. Po ashtu dua të falën- 

deroj edhe Akademinë e Arteve dhe 

Shkencave të Kosovës. 

Ne dëgjuam prononcimet shqiptimet elokuente nga pre- 

zantuesit paraprak, por si do qoftë unë kisha për të shtuar një gjë që 

është sinonime në mendjen time kur mendoj për babin tim. 

Unë duke pasur privilegjin të jem pjesë e jetës së tij, u bëra 

në shumë raste dëshmitare, por edhe admiruese e njërës nga cilësitë 

kryesore të formimit të tij: Guximit. 

Ai vepronte me një përcaktim të paparë për çështjet të cilat 
i konsideronte të drejta dhe në të cilat besonte me tërë qenien e tij. 

Mendoj se ky ishte elementi kryesor që përcakton personalitetin e tij 
intelektual. Gjithashtu stili i tij kosmopolitan ishte impresionues kur ai 

prezantonte mesazhin e tij shpartallues për ish Jugosllavinë e Serbinë 

në veçanti. Ai e bënte këtë me një ton të butë dhe me një buzëqeshje 

karakteristike edhe pse e dinte se konsekuencat e deklaratave të tilla 
në atë kohë mund t'i kushtonin me kokë. Duke e përcjell veprimtarinë 

e tij kuptova se guximi nuk ishte diçka që mund ta mësosh. Guximi 
është i panegocushem, individi atë e ka apo nuk e ka. Ali Hadri e 

kishte. 

Unë do të mund të flisja për karakterin e tij kompleks me orë, 

por për këtë nuk kemi kohë. Dua të ceku se ai jetën time e pasuroi me 

këshilla të cilat edhe sot i përfilli. Ai më kaliti që të përballoj çdo sfidë 

kudo që jam në këtë botë, dhe është një bekim i vërtet për mua që pata 

fatin ta thërras babi. 

Falënderoj të gjithë pjesëmarrësit që u mblodhën ta përkujtojnë in- 

telektualin dhe historianin ndër më prominent të kombit tonë. Mund të 

themi lirisht se: “ Historia ndikoi në Ali Hadrin dhe Ali Hadri ndikoi 

në historinë” me idealet e tij kombëtare dhe vizionin brilant i cili in- 

spiroi gjenerata të panumërta të më vonshme. Gëzohem që shoh se 

shumë prej atyre që ai kultivoi në aspektin akademik dhe shumë ko- 

legë të tij të nderuar dhe miq të vjetër janë me ne sot.. Kur e shikoj 

këtë auditorium dhe kur udhëtoj nëpër Kosovë për takime të ndryshme 

e ndjej qartazi se mesazhi dhe fryma e babait tim vazhdon të jetoj dhe 

për këtë unë dhe familja Hadri ju falënderojmë të gjithëve. 

Përfundimisht dua të falënderoj edhe një herë Këshillin orga- 

nizues të Institutit të Historisë që me dinjitet plotëson 3 zotimet që 1 

ka bërë në Akademinë e mbajtur në Pejë, në dhjetor të vitit 1990, me 

rastin e tre vjetorit të vdekjes: 

1.Së pari të vazhdon të organizon akademi të tilla më me 

frekuencë. 

2.Së dyti se do të organizon një simpozium për jetën dhe ve- 
prën e Ali Hadrit dhe këtë do ta realizoi me 3 mars të vitit 2008, në 

përvjetorin e 80-të të ditëlindjes së tij. 
3.Së treti të realizon vendimin e drejtë për emërtimin e Institutit 

të Historisë të Kosovës “ Ali Hadri” institucion të cilin ai e themeloi 
dhe për të cilin punoi për 17 vite. Instituti i Historisë i Kosovës dhe 

Ali Hadri janë dy nocione të mishëruara dhe nuk e përjashtojnë njëri 

tjetrin. 

Shpresoj se do të shihemi së shpejti në përurimin e objektit të 

ri të Institutit të Historisë të Kosovës “ Ali Hadri” dhe festimin e pa- 

varësisë së Kosovës, kulminacionit të ëndrrës së tij dhe tonë. 

Ju faleminderit. 

